
നക്ഷത്ര ചിഹ്നം ഇല്ലാത്ത ചോദ്യം നം. 4327 01-07-2024 - ൽ മറുപടിയ്ക്

ജീവാനന്ദം പദ്ധതി

ചോദ്യം ഉത്തരം

ശ്രീ. പി. കെ. ബഷീർ
ശ്രീ കെ എൻ ബാലഗോപാല്‍

(ധനകാര്യ വകുപ്പ് മന്ത്രി)

(എ)

നിലവിൽ വിവിധ ഇൻഷുറന്‍സ് പരിരക്ഷകൾ
ജീവനക്കാർക്കുള്ളപ്പോൾ വീണ്ടും ഒരു ഇൻഷുറന്‍സ്
പരിരക്ഷ പദ്ധതിയായ ജീവാനന്ദം പദ്ധതി കൂടി
നടപ്പിലാക്കുന്നന്നതിന്റെ ആവശ്യകത

വ്യക്തമാക്കാമോ;

(എ) നിലവില്‍ സര്‍ക്കാര്‍ ജീവനക്കാര്‍ക്ക്‌ ഇന്‍ഷ്വറന്‍സ്‌
വകുപ്പ്‌ വഴി നല്‍കി വരുന്ന പദ്ധതികളെല്ലാം തന്നെ
നിര്‍ബന്ധിതമായി ചേരേണ്ടതും ജീവനക്കാർ
വിരമിക്കുന്നതോടു കൂടി അവസാനിക്കുന്നവയുമാണ്.
ആയതിനാല്‍ ജീവനക്കാര്‍ വിരമിച്ച ശേഷവും ഒരു
നിശ്ചിത തുക മരണം വരെ ലഭിക്കുന്ന രീതിയിലുള്ള
ഒരു ആന്വിറ്റി ഇന്‍ഷുറന്‍സ് പദ്ധതി ജീവാനന്ദം എന്ന
പേരില്‍ നടപ്പാക്കുന്നതിനാണ് സര്‍ക്കാര്‍
ഉദ്ദേശിക്കുന്നത്. മറ്റ്‌ സ്വകാര്യ കമ്പനികള്‍ ഇത്തരം

ആന്വിറ്റി പോളിസികള്‍ നല്‍കുന്നുണ്ടെങ്കിലും കേരള
സംസ്ഥാന ഇൻഷ്വറൻസ് വകുപ്പ് മുഖേനയാണ്
ജീവാനന്ദം പദ്ധതി നടപ്പാക്കാനുദ്ദേശിക്കുന്നത്
എന്നതിനാൽ പദ്ധതിയിൽ തുക
നിക്ഷേപിക്കുന്നവർക്ക് മെച്ചപ്പെട്ട സേവനം നല്‍കാന്‍
കഴിയുമെന്നാണ് പ്രതീക്ഷിക്കുന്നത്.

(ബി) ജീവനക്കാർക്ക് ഇൻഷുറന്‍സ് പരിരക്ഷയോടെ ഒരു
പെൻഷൻ പദ്ധതി നടപ്പിലാക്കണമെന്ന്
ആവശ്യപ്പെട്ടുകൊണ്ട് ഏതെങ്കിലും സംഘടനകൾ
നിവേദനം നൽകിയിരുന്നോ; എങ്കിൽ അവയുടെ
പകർപ്പ് ലഭ്യമാക്കാമോ;

(ബി)

ഇല്ല.

(സി) ജീവനക്കാർക്ക് ലഭിച്ചുകൊണ്ടിരുന്ന ആനുകൂല്യങ്ങൾ

ഒന്നും നൽകാതെ പുതിയ ആനുകൂല്യങ്ങൾ

നൽകുമെന്ന് വാഗ്ദാനം നൽകുന്നത്
എന്തുകൊണ്ടാണെന്ന് അറിയിക്കാമോ;

(സി) ജീവനക്കാർക്ക് നിലവിൽ കുടിശികയായ മുഴുവൻ
ആനുകൂല്യങ്ങളും അനുവദിക്കുന്ന വിഷയത്തിൽ

സർക്കാരിന്റെ ധനസ്ഥിതി മെച്ചപ്പെടുന്ന മുറയ്ക്ക്

ഉചിതമായ തീരുമാനം കൈക്കൊള്ളുന്നതാണ്.
ഇൻഷ്വറൻസ് വകുപ്പ് വഴി നടപ്പിലാക്കി വരുന്ന
എസ്.എൽ.ഐ, ജി.ഐ.എസ്, ജീവൻരക്ഷ

പദ്ധതികളുടെ ആനുകൂല്യങ്ങള്‍ ജീവനക്കാര്‍

വിരമിക്കുന്നതോടെ അവസാനിക്കുന്നവയാണ്.
വിരമിച്ച ജീവനക്കാര്‍ക്ക് തുടര്‍ന്നും ആനുകൂല്യങ്ങള്‍

ലഭിക്കുന്ന ഇന്‍ഷുറന്‍സ് പദ്ധതികള്‍ ഒന്നും

നിലവിലില്ല. ആയതിനാല്‍ ജീവനക്കാര്‍ വിരമിച്ച
ശേഷവും ഒരു നിശ്ചിത തുക മരണം വരെ ലഭിക്കുന്ന

രീതിയില്‍ ഒരു ആന്വിറ്റി ഇന്‍ഷുറന്‍സ് പദ്ധതി
ജീവാനന്ദം എന്ന പേരില്‍ നടപ്പാക്കുന്നതിനാണ്
സര്‍ക്കാര്‍ ഉദ്ദേശിക്കുന്നത്.

(ഡി)

ജീവനക്കാർക്ക് നിലവിൽ കുടിശികയായ മുഴുവൻ
ആനുകൂല്യങ്ങളും അനുവദിക്കുന്നതിന്
തയ്യാറാകുമോയെന്ന് വ്യക്തമാക്കാമോ?

(ഡി) പതിനൊന്നാം ശമ്പള പരിഷ്ക്കരണത്തിന്റെ ഭാഗമായി
ജീവനക്കാർക്ക് അനുവദിച്ചു നൽകേണ്ടിയിരുന്ന ശമ്പള
പരിഷ്ക്കരണ കുടിശ്ശികയും ജീവനക്കാർക്ക് അർഹമായ
ക്ഷാമബത്ത കുടിശ്ശികയും അനുവദിക്കുന്ന

വിഷയത്തിൽ സർക്കാരിന്റെ ധനസ്ഥിതി

മെച്ചപ്പെടുന്ന മുറയ്ക്ക് ഉചിതമായ തീരുമാനം

കൈക്കൊള്ളുന്നതാണ്. കോവിഡ് 19 വ്യാപനവുമായി
ബന്ധപ്പെട്ട് സംസ്ഥാനത്തിനുണ്ടായ സാമ്പത്തിക

പ്രതിസന്ധി മറികടക്കുന്നതിന്റെ ഭാഗമായി

16.04.2020 മുതൽ പുറപ്പെടുവിച്ച വിവിധ സർക്കാർ
ഉത്തരവുകൾ പ്രകാരം 2020-21 സാമ്പത്തിക വർഷം
മുതൽ നടപ്പ് സാമ്പത്തിക വർഷം വരെ (2024-25)
ജീവനക്കാരുടെ ആർജ്ജിത അവധി വാർഷിക

സറണ്ടർ അനുവദിക്കുന്നതിൽ സർക്കാർ ചില

നീയന്ത്രണങ്ങൾ ഏർപ്പെടുത്തിയിട്ടുണ്ട്. ഈ

നീയന്ത്രണങ്ങളുടെ പരിധിയിൽ നിന്നും ലാസ്റ്റ് ഗ്രേഡ്
ജീവനക്കാർ (സബോർഡിനേറ്റ് സർവ്വീസിലെ

ഓഫീസ് അറ്റൻഡന്റ്മാർ ഉൾപ്പെടെ), പാർട്ട് ടൈം
കണ്ടിജന്റ് ജീവനക്കാർ , മുൻസിപ്പൽ കണ്ടിജന്റ്
ജീവനക്കാർ, ബഹു.മുഖ്യമന്ത്രിയുടേയും ,
ബഹു.മന്ത്രിമാരുടേയും ബഹു.പ്രതിപക്ഷ
നേതാവിന്റേയും, ബഹു.ചീഫ് വിപ്പിന്റേയും പേഴ്സണൽ
സ്റ്റാഫിലെ കുക്ക് തസ്തികയിൽ ഉള്ളവർ എന്നിവരെ
പൂർണ്ണമായും ഒഴിവാക്കിയിട്ടുണ്ട്. ഇവർക്കും,
പ്രോവിഡന്റ് ഫണ്ട് അക്കൗണ്ട് ഇല്ലാത്ത

ജീവനക്കാർക്കും, ഇ.പി.എഫ് (എംപ്ലോയീസ്
പ്രോവിഡന്റ് ഫണ്ട്) സ്കീം ന്റെ പരിധിയിൽ വരുന്ന
ജീവനക്കാർക്കും ആർജ്ജിത അവധിയുടെ വാർഷിക
സറണ്ടർ നിലവിൽ പണമായി അനുവദിക്കുന്നുണ്ട്.
പി.എഫ് അക്കൗണ്ട് ഉള്ള ജീവനക്കാർക്ക് ഈ തുക
വ്യവസ്ഥകൾക്ക് വിധേയമായി പി.എഫ് ൽ

ലയിപ്പിക്കാനും ഇപ്പോൾ അനുവാദമുണ്ട്. നടപ്പ്

സാമ്പത്തിക വർഷത്തെ ആർജ്ജിത അവധിയുടെ
വാർഷിക സറണ്ടർ അനുവദിക്കുന്നതുമായി

ബന്ധപ്പെട്ട വിശദമായ മാർഗ്ഗ നിർദ്ദേശങ്ങൾ

ഉൾപ്പെടുത്തി 16.03.2024 തീയതിയിലെ

സ.ഉ(പി)നം.23/2024/ധന പുറപ്പെടുവിച്ചിട്ടുണ്ട്.

സെക്ഷൻ ഓഫീസർ

